
MILLIY KURASH TEXNIKASI VA 
TAKTIKASI

Xomudjonova Feruza
Shahrisabz davlat pedagogika instituti,

Ijtimoiy fanlar fakulteti Jismoniy madaniyat kafedrasi dotsenti, PhD

Panjiyeva Gulzoda
Jismoniy madaniyat (xotin-qizlar sporti) 1.23-guruh talabasi

Annotatsiya: Mazkur ishda o‘zbek xalqining qadimiy sport turi hisoblangan milliy kurashning texnik va taktik asoslari 
chuqur tahlil qilingan. Tadqiqot jarayonida milliy kurashda qo‘llaniladigan asosiy texnik harakatlar – ushlash turlari, oyoq 
va bel orqali bajariladigan tashlashlar, chalish, ko‘tarib tashlash, muvozanatdan chiqarish, shuningdek, himoya va qarshi 
hujum usullari keng yoritilgan. Shuningdek, kurashchining taktik tayyorgarligi, ya’ni jang davomida raqibning harakatlarini 
kuzatish, uning kuchli va zaif tomonlarini aniqlash, hujum va himoya taktikasini to‘g‘ri tanlash masalalariga alohida e’tibor 
qaratilgan. Musobaqa jarayonida vaziyatni tez va to‘g‘ri baholash, vaqt va kuchni oqilona taqsimlash hamda psixologik 
barqarorlikni saqlash taktikaning muhim unsurlari sifatida ko‘rsatib berilgan. Ishda milliy kurash texnika va taktikasining 
sportchini har tomonlama barkamol etib tarbiyalashdagi o‘rni, yosh avlodni jismonan sog‘lom, vatanparvar va irodali qilib 
tarbiyalashdagi ahamiyati ham yoritilgan.

Kalit so‘zlar: milliy kurash, texnika, taktika, ushlash usullari, tashlash texnikasi, hujum va himoya, sport taktikasi, muso-
baqa jarayoni.
Abstract: This work provides an in-depth analysis of the technical and tactical foundations of national wrestling, which 
is considered an ancient sport of the Uzbek people. The study extensively examines the main technical actions used in 
national wrestling, including types of grips, throws executed through leg and waist techniques, sweeps, lifting throws, 
off-balancing actions, as well as defensive and counterattacking techniques. Special attention is given to the tactical 
training of wrestlers, namely observing opponents’ actions during bouts, identifying their strengths and weaknesses, and 
selecting appropriate offensive and defensive tactics. During competitions, rapid and accurate assessment of situations, 
rational distribution of time and energy, and maintenance of psychological stability are identified as key elements of tac-
tical performance.

Key words: national wrestling, technique, tactics, gripping techniques, throwing technique, attack and defense, sports 
tactics, competition process.
Аннотация: В данной работе глубоко проанализированы технико-тактические основы национальной борьбы 
кураш, которая считается древним видом спорта узбекского народа. В процессе исследования широко освещены 
основные технические действия, применяемые в национальной борьбе, – виды захватов, броски через ноги и 
спину, подсечки, подхваты, выведения из равновесия, а также защитные и контратакующие приёмы. Особое вни-
мание уделяется тактической подготовке борца, то есть наблюдению за действиями соперника в ходе поединка, 
выявлению его сильных и слабых сторон, а также правильному выбору тактики атаки и защиты. Быстрая и точная 
оценка соревновательной ситуации, рациональное распределение времени и сил, поддержание психологической 
устойчивости представлены как важнейшие элементы тактики. В работе также раскрывается роль техники и так-
тики национальной борьбы в формировании всесторонне развитой личности спортсмена.

Ключевые слова: национальная борьба, техника, тактика, приёмы захвата, техника броска, атака и защита, 
спортивная тактика, соревновательный процесс.

KIRISH
O‘zbekiston Respublikasi Prezidentining 2020-yil 4-noyabrdagi “Kurash milliy sport turini rivojlantirish 

va uning xalqaro nufuzini yanada oshirish chora-tadbirlari to‘g‘risida”gi PQ-4881-son1li qarori kurash sport 
turini isloh qilishning yangi davrini boshlab berdi. Mazkur qarorda yosh istiqbolli sportchilarni tanlab olish 
va tarbiyalash masalalari bo‘yicha bolalar-o‘smirlar sport maktablari hamda ixtisoslashtirilgan olimpiya zaxi-
ralari maktab-internatlari bilan uzluksiz hamkorlikni amalga oshirish, ularga o‘quv-uslubiy va me’yoriy-axborot 
yordami ko‘rsatishni ta’minlash, zarur sport anjomlari va uskunalari bilan jihozlangan o‘quv-mashg‘ulot bazala-

1	 https://lex.uz/uz/docs/-5080074 

rini yaratish hamda kurash bo‘yicha respublika va xalqaro musobaqalarda g‘oliblikni qo‘lga kiritishga qodir 
sportchilarni tayyorlashda ushbu bazalardan samarali foydalanish belgilangan. Shuningdek, kurash mahorat 
maktablari bazasida milliy terma jamoalar va ularning zaxiralari ishtirokida o‘quv-mashq yig‘inlari, respublika va 
mintaqaviy sport bellashuvlarini tashkil etish hamda ularni muntazam ravishda o‘tkazib borish, xorijiy davlatlar 
trenerlari va hakamlari bilan o‘zaro tajriba almashish maqsadida chet el kurash klublari bilan hamkorlikni rivo-
jlantirish masalalari dolzarb vazifa sifatida belgilab berilgan.

MAVZUGA OID ADABIYOTLAR SHARHI
Milliy kurash o‘zbek xalqining qadimiy sport turlaridan biri bo‘lib, u nafaqat jismoniy tarbiya, balki ma’naviy 

va ijtimoiy qadriyatlarni shakllantirishda ham muhim ahamiyatga ega. Kurash sportchidan kuch, chidamlilik va 
tezkorlik bilan birga strategik fikrlash hamda raqib harakatlarini oldindan sezish qobiliyatini talab qiladi. Shu 
sababli milliy kurashning texnik va taktik tayyorgarligi sportchining muvaffaqiyatli chiqishida hal qiluvchi rol 
o‘ynaydi. Milliy kurash texnikasi sportchining raqibni ushlash, tashlash, muvozanatdan chiqarish va himoya
lanishga oid harakatlarini o‘z ichiga oladi. Ushbu harakatlar tizimli ravishda o‘qitilib, mashg‘ulotlar jarayonida 
muntazam takomillashtirib boriladi. Taktika esa sportchining bellashuv jarayonida to‘g‘ri qaror qabul qilishi, 
raqibning kuchli va zaif tomonlarini hisobga olgan holda hujum hamda himoya strategiyasini tanlashini anglatadi.

Texnika va taktika bir-birini to‘ldiruvchi omillar sifatida raqibni samarali yengish va sportchining kuch imkoni-
yatlaridan optimal foydalanishda muhim ahamiyat kasb etadi. Shu nuqtai nazardan, ushbu maqolada milliy 
kurashning texnik va taktik tayyorgarligi ilmiy-nazariy hamda amaliy jihatdan tahlil qilinadi, sport mashg‘ulotla-
rini samarali tashkil etish va raqobatbardosh sportchilarni tayyorlash masalalari yoritiladi. Tadqiqot jarayonida 
mavjud ilmiy adabiyotlar, amaliy kuzatuvlar va musobaqa tajribalari asos qilib olinib, bu holat milliy kurashning 
o‘ziga xos xususiyatlarini aniq va tizimli ravishda ochib berishga xizmat qildi.

TADQIQOT METODOLOGIYASI
Kurashning texnik tayyorgarligi sportchining yuqori natijalarga erishishini ta’minlovchi harakatlar tizimi 

sifatida tavsiflanadi va u sportchining umumiy hamda maxsus texnik ko‘nikmalarni egallash darajasi bilan 
belgilanadi. Umumiy texnik tayyorgarlik yordamchi sport turlariga xos harakat ko‘nikmalarini rivojlantirishga 
qaratilgan bo‘lsa, maxsus texnik tayyorgarlik milliy kurashda texnik mahoratni oshirishga yo‘naltiriladi.

Texnik tayyorgarlik sportchiga maksimal kuchlanishdan samarali foydalanish, ish kuchlanishini tejash, 
harakat tezligi va aniqligini oshirish imkonini beradi. Kurash texnikasi sportchilarning musobaqa qoidalarida 
ruxsat etilgan usullar, qarshi usullar va himoyalanish harakatlarini o‘z ichiga oladi. Usullar maqsadga yo‘nalti-
rilgan hujum harakatlari bo‘lib, ularning muvaffaqiyati ko‘pincha raqibni to‘g‘ri ushlashga bog‘liq. Ushlash usul-
lari yuqoridan, pastdan, oldindan, orqadan va yon tomondan bajariladi. Usulning ikkinchi qismi turli harakat-
lardan iborat bo‘lib, tik turish holatida o‘tkazish, tashlash va ag‘darish, parter holatida esa o‘girish va tashlash 
harakatlari amalga oshiriladi. Shu bilan birga, kurashchi oyoqlar yordamida ham turli texnik harakatlarni baja-
radi, jumladan: chalish, qoqish, ilish, chirmash, oldindan yoki orqadan ilib otish kabi. 

Qarshi usullar raqib hujumiga javoban bajarilib, ularning samaradorligi kurashchining tezkor va to‘g‘ri 
qaror qabul qilish qobiliyatiga bog‘liq. Himoyalanishlar esa raqib hujumini to‘xtatish yoki susaytirish maqsa-
dida qo‘llanilib, dastlabki va bevosita himoyalanishlarga bo‘linadi. Dastlabki himoyalanish raqib hujumini bosh-
lashdan oldin amalga oshirilsa, bevosita himoyalanish hujum jarayonida yoki uning yakunida bajariladi. Kurash-
chining texnik mahorati uning turli holatlarda, ya’ni tik turish, parter va ko‘prik holatlarida harakatlarni to‘g‘ri 
va samarali bajarish qobiliyati bilan belgilanadi. Tik turish holatida kurashchining oyoqlari tizzadan 20–25 sm 
uzoqlikda joylashadi, parter holati past va baland ko‘rinishlarda ifodalanadi, ko‘prik esa orqaga egilib, oyoqlar 
va bosh bilan gilamga tayanilgan holat hisoblanadi. Texnik mahorat kurashchi harakatlarining xilma-xilligi va 
ularni musobaqa jarayonida muvaffaqiyatli qo‘llash qobiliyati orqali yanada takomillashib boradi.

TAHLIL VA NATIJALAR
Taktik tayyorgarlik sportchining musobaqalarda texnik, jismoniy va irodaviy imkoniyatlardan maqsadga 

muvofiq foydalanish qobiliyatidir. Taktik tayyorgarlik sportchida musobaqani tahlil qilish, hujum va himoya strate-
giyalarini to‘g‘ri tanlash hamda taktik mahoratni shakllantirishni ta’minlaydi. Kurash taktikasining asosiy vazi-
falari hujum harakatlarini tayyorlash, bellashuvni tuzish va musobaqalarda qatnashish strategiyasini amalga 
oshirishdan iborat. Hujum harakatlarini taktik tayyorgarlik bilan uyg‘unlashtirish murakkab harakatlarning 
muvaffaqiyatli bajarilishini ta’minlaydi. Bellashuv davomida kurashchi razvedka olib borib, raqibning qo‘llay-

digan usullari va taktik tayyorgarligini aniqlaydi, shuningdek, o‘z niyatini yashirish orqali raqibni chalg‘itadi. 
Shunday qilib, kurashning texnik va taktik tayyorgarligi bir-birini to‘ldiradi: texnika sportchining harakat mahora-
tini oshirsa, taktika uni musobaqa sharoitida samarali boshqarish va g‘alaba qozonishga yo‘naltiradi.

Milliy kurashda texnika va taktikaning muhimligi shundaki, ular sportchining g‘alabaga erishishini ta’min-
laydigan asosiy omillar hisoblanadi.

Birinchidan, texnika muhim, chunki u kurashchiga har bir harakatni to‘g‘ri, aniq va xavfsiz bajarish imkonini 
beradi. To‘g‘ri texnika yordamida sportchi kam kuch sarflab, yuqori natijaga erisha oladi. Agar texnika yetarli 
darajada shakllanmagan bo‘lsa, hatto kuchli sportchi ham raqibini yenga olmaydi va jarohat olish xavfi ortadi.

Ikkinchidan, taktika muhim, chunki u sportchining kurash jarayonini qanday olib borishini belgilaydi. Taktika 
orqali sportchi raqibning xatolaridan foydalanadi, uni charchatadi, o‘ziga qulay vaziyat yaratadi va g‘alabaga 
olib keladigan usullarni tanlaydi. Taktikasiz kurash tartibsiz kechib, kuch behuda sarflanadi.

Uchinchidan, texnika va taktika sportchining aqliy ustunligini ta’minlaydi, chunki kurash faqat jismoniy 
emas, balki tezkor fikrlashni talab qiladigan sport turi hisoblanadi. Kim vaziyatni tez anglab, to‘g‘ri qaror qabul 
qilsa, o‘sha sportchi ustunlikka erishadi. Shu sababli milliy kurashda texnika va taktika sportchiga kam kuch 
bilan samarali kurashish, raqibni ustunlik bilan yengish hamda barqaror yuqori natijalarga erishish imkonini 
beradi.

Musobaqalarda qatnashish taktikasi raqiblar va musobaqa sharoitini hisobga olgan holda g‘alaba qozonish 
uchun zarur bo‘lgan harakatlarni oldindan rejalashtirishni anglatadi. Texnika va taktika bir-birini to‘ldiradi: texnika 
sportchining jismoniy imkoniyatlarini namoyon etsa, taktika ushbu imkoniyatlarni musobaqa sharoitida samarali 
qo‘llashni ta’minlaydi. Shu bois milliy kurashda yuqori natijalarga erishish uchun har ikki elementni mukammal 
egallash muhim hisoblanadi. Taktik tayyorgarlik kurashchining musobaqa davomida o‘z imkoniyatlarini to‘g‘ri 
baholay olish, raqibning kuchli va zaif tomonlarini aniqlash hamda vaziyatga mos qaror qabul qilish qobiliyatini 
rivojlantiradi. To‘g‘ri tanlangan taktika sportchiga kuch va vaqtni tejash, raqibni xatoga majbur qilish hamda hal 
qiluvchi pallada samarali usulni qo‘llash imkonini beradi. Kurashda hujumkor, qarshi hujum va mudofaa taktika-
lari vaziyatdan kelib chiqib bir-biri bilan uyg‘un holda qo‘llanilishi lozim. 

Milliy kurashda texnika va taktikaning ahamiyati nihoyatda katta bo‘lib, ular sportchining yutishi yoki yut
qazishini bevosita belgilab beradi. Tadqiqotlar va amaliy tajribalar shuni ko‘rsatadiki, kurashdagi muvaffaqiyat-
ning 70–80 foizi aynan texnika va taktika bilan bog‘liq bo‘lib, qolgan qismi jismoniy kuch, tezlik va chidamlilikka 
to‘g‘ri keladi. Chunki kuchli, ammo texnikasi yetarli bo‘lmagan sportchi ko‘pincha mahoratli va taktik jihatdan 
ustun raqibga yutqazadi. Texnika sportchiga har bir usulni aniq, tez va samarali bajarish imkonini bersa, taktika 
bu usullarni qachon, qayerda va qanday qo‘llashni belgilaydi. Ular birgalikda qo‘llanilganda sportchi raqibni 
nazorat qiladi, bellashuvni boshqaradi va vaziyatni o‘z foydasiga buradi. Shu sababli milliy kurashda texnika 
va taktika shunchaki qo‘shimcha omillar emas, balki g‘alabaning asosini tashkil etadi. Ular sportchining profes-
sional darajasini belgilaydi va uni oddiy kurashchidan haqiqiy ustaga aylantiradi.

Texnika va taktikani mukammal egallagan sportchi har bir usulni ortiqcha kuch sarflamasdan bajaradi, 
tez charchamaydi, harakatlari aniq bo‘ladi va raqibning xatolaridan o‘z vaqtida foydalanadi. Taktik jihatdan 
tayyor sportchi esa qachon hujum qilish, qachon himoyalanish yoki raqibni charchatish zarurligini aniq biladi, 
bellashuv davomida hayajonga berilmaydi va o‘yinni to‘liq nazorat qiladi. Xulosa qilib aytganda, texnika va 
taktika sportchiga kam kuch bilan katta natijalarga erishish, raqibdan ustun bo‘lish va kurash jarayonini sama-
rali boshqarish imkonini beradi, shu bois ular milliy kurashda muvaffaqiyatning hal qiluvchi omillari hisoblanadi.

XULOSA
Milliy kurashda yuqori sport natijalariga erishish texnik va taktik tayyorgarlikning uyg‘unligiga bevosita 

bog‘liqdir. Mukammal texnika kurashchiga usullarni aniq, tez va samarali bajarish imkonini bersa, puxta taktika 
raqib ustidan ustunlikni ta’minlaydi. Texnik jihatdan yetuk, ammo taktik fikrlash qobiliyatiga ega bo‘lmagan 
sportchi musobaqalarda barqaror natijalarga erisha olmaydi.

Shu bilan birga, to‘g‘ri tanlangan taktika sportchining jismoniy kuchini tejashga, jarohatlardan saqlanishga 
hamda musobaqa davomida ustunlikni saqlab qolishga yordam beradi. Milliy kurashda texnika va taktikaning 
uzviy bog‘liqligi sportchining nafaqat jismoniy, balki aqliy va ruhiy tayyorgarligini ham rivojlantiradi. Xulosa qilib 
aytganda, milliy kurash texnikasi va taktikasini chuqur o‘rganish, ularni amaliy mashg‘ulotlarda to‘g‘ri va sama-
rali qo‘llash sportchilar mahoratini oshirishga, milliy sportimizni yanada rivojlantirishga hamda uning xalqaro 
miqyosdagi nufuzini yuksaltirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

